
ОСНОВНИ ПОДАТОЦИ ЗА НАСТАВНАТА ПРОГРАМА 

Наставен предмет Ориентација и мобилност 

Вид/категорија на наставен предмет Задолжителен 

Одделение IX (деветто) 

Теми/подрачја во наставната програма 

 

 Ориентација во комплексен микро и макро простор 

 Напредни и комбинирани техники со бел стап 

 Асистивна технологија за ориентација и мобилност (GPS, дигитален стап, паметни 

наочари) 

Број на часови  2 часа неделно / 72 часа годишно 

Опрема и средства  

 Бели стапови со различна должина и тренинг стапови. 

 Тактилни патеки и звучни сигнализатори. 

 Тактилни мапи и тридимензионални модели.  

 Релјефни прикази и минијатурни модели. 

 Асистивна технологија како GPS уреди. 

 Паметни бели стапови. 

 Паметни наочари за лица со оштетен вид. 

 Мобилни апликации за навигација и аудио компаси. 

 Брајови ознаки.  

 Соодветно уреден внатрешен и надворешен простор за обука и заштитна 

опрема. 

Норматив на наставен кадар 

Наставата по Ориентација и мобилност во деветто одделение може да ја изведува лице 
кое завршило: 

 Студии по Специјална едукација и рехабилитација, VII/1 или VI А (според МРК) и 
240 ЕКТС. 

 

 



 

ПОВРЗАНОСТ СО НАЦИОНАЛНИТЕ СТАНДАРДИ 

Резултатите од учење наведени во наставната програма водат кон стекнување на следните компетенции опфатени со подрачјето Личен и 

социјален развој од Националните стандарди:  

 Ученикот/ученичката знае и/или умее: 

V-A.2 да избира и практикува активности кои обезбедуваат развој и подобрување на сопственото ментално и физичко 
здравје и добросостојба; 

V-A.4 да прави процена на сопствените способности и постигања (вклучувајќи ги силните и слабите страни) и врз основа на 
тоа да ги определува приоритетите кои ќе му/ѝ овозможат развој и напредување; 

V-A.5  да ги препознава емоциите кај себеси и кај другите, да ги согледа последиците од сопствените емоционални реакции 
во различни ситуации и да користи соодветни стратегии за справување со емоциите; 

V-A.6  да си постави цели за учење и сопствен развој и да работи на надминување на предизвиците кои се јавуваат на патот 
кон нивно остварување; 

V-A.7  да ги користи сопствените искуства за да си го олесни учењето и да го прилагоди сопственото однесување во иднина; 

V-A.8  да го организира сопственото време на начин кој ќе му/ѝ овозможи ефикасно и ефективно да ги оствари поставените 
цели и да ги задоволи сопствените потреби; 

V-A.9  да ги предвиди последиците од своите постапки и од постапките на другите по себе и по другите; 

V-A.11 да дејствува самостојно, со целосна свесност од кого, кога и како може да побара помош; 

V-A.12 успешно да се справува со социјални притисоци; 

V-A.13 да комуницира со другите и да се презентира себеси соодветно на ситуацијата; 

V-A.14 да слуша активно и соодветно да реагира, покажувајќи емпатија и разбирање за другите и да ги искажува сопствените 
грижи и потреби на конструктивен начин; 

V-A.15 да соработува со други во остварување на заеднички цели, споделувајќи ги сопствените гледишта и потреби со другите 
и земајќи ги предвид гледиштата и потребите на другите; 

V-A.17 да бара повратна информација и поддршка за себе, но и да дава конструктивна повратна информација и поддршка во 
корист на другите; 

V-A.18 да истражува, поставувајќи релевантни прашања со цел да ги открие проблемите, да ги анализира и вреднува 
информациите и предлозите и да ги проверува претпоставките; 

V-A.19 да дава предлози, да разгледува различни можности и да ги предвидува последиците со цел да изведува заклучоци и 
да донесува рационални одлуки; 

V-A.21 да го анализира, проценува и подобрува сопственото учење. 



 Ученикот/ученичката разбира и прифаќа дека: 

V-Б.1  грижата за сопственото тело и редовното практикување физички активности е важен услов за обезбедување физичко и 
ментално здравје; 

V-Б.2  осознавањето на сопствениот идентитет придонесува за јакнење на самодовербата и за развојот на личноста; 

V-Б.3 сопствените постигања и добросостојбата во најголема мера зависат од трудот кој самиот/самата го вложува и од 
резултатите кои самиот/самата ги постигнува; 

V-Б.4 секоја постапка која ја презема има последици по него/неа и/или по неговата/нејзината околина; 

V-Б.6 успехот во животот во голема мера зависи од целите кои ќе си ги постави, а од начинот на кој ќе ги планира 
активностите и ќе го организира времето во голема мера зависи ефикасноста и ефективноста во остварувањето на 
поставените цели; 

V-Б.7 иницијативноста, упорноста, истрајноста и одговорноста се важни за спроведување на задачите, остварување на 
целите и надминување на предизвиците во секојдневните ситуации; 

V-Б.9 барањето повратна информација и прифаќањето конструктивна критика водат кон личен напредок на индивидуален и 
социјален план; 

V-Б.10 учењето е континуиран процес кој не завршува во училиште и не се ограничува на формалното образование. 

 

Наставната програма вклучува и релевантни компетенции од трансверзалното подрачје на Националните стандарди: Општество и 

демократска култура    

 

 Ученикот/ученичката знае и/или умее: 

VI-А.10 да се заштити себеси и другите во кризни ситуации и при елементарни непогоди; 

VI-А.11 да ги применува правилата и прописите за безбедно учество во сообраќајот; 

VI-А.12 критички да анализира и дискутира за вредностите на граѓанското општество, различните улоги и однесувања на 
граѓаните и за својата улога во него; 

VI-А.19 да ја објасни важноста на демократските процеси во општеството и да ги применува принципите на демократско 
учество во рамки на училиштето. 

 Ученикот/ученичката разбира и прифаќа дека: 

VI-Б.1 не смее да да прави дискриминација врз основа на разликите меѓу луѓето (родова и етничка припадност, возраст, 
способности, социјален статус, сексуална ориентација итн.); 

VI-Б.2 сите луѓе, вклучувајќи ги и децата, имаат право да ги изразуваат своите мислења и ставови и да учествуваат во 
донесувањето одлуки кои се поврзани со нивните потреби и интереси; 

VI-Б.3 човековите права се  се универзални, а границите на правата на секој човек се правата и слободите на другиот; 



VI-Б.4 неселективното почитување на човековите права и слободи е клучно за добросостојбата на поединците и за 
општестото во целина; 

VI-Б.5 еднаквоста, рамноправноста и социјалната кохезија се неопходни за успешно функционирање на заедницата; 

VI-Б.6 личниот ангажман и соработката со другите се битни за остварување заеднички јавен интерес. 

 

 

  



 

РЕЗУЛТАТИ ОД УЧЕЊЕ 

Teмa: ОРИЕНТАЦИЈА ВО КОМПЛЕКСЕН МИКРО И МАКРО ПРОСТОР 

Вкупно часови: 24 

Резултати од учење 

Ученикот/ученичката ќе биде способен/способна: 

1. самостојно да го прилагодува, структурира и ефикасно да го користи секој нов професионален или едукативен микро простор;  

2. самостојно да се ориентира и движи низ комплексна институционална архитектоника со примена на логички алгоритми за 
пребарување;  

3. успешно да ги открива, лоцира и безбедно да ги користи вертикалните јадра за комуникација во повеќекатни објекти;  

4. да ги користи природните феномени (сончева топлина, ветер, сенка и текстура на подлогата) како релевантни ориентири за 
одржување на правецот на движење во макро простор; 

5. правилно да ги интерпретира информациите од аудио-компаси и паметен бел стап за прецизно усогласување во просторот;  

6. самостојно и ефикасно да се ориентира и движи низ непознати урбани средини во рамките на меѓуградска мобилност;  

7. самостојно да ги совладува критичните точки и пероните на големите транспортни терминали и станици;  

8. безбедно и независно да ги користи регионалните средства за јавен превоз на долги дестинации;  

9. да прави прецизна звучна сензорна анализа на сообраќајот за безбедно преминување на нерегулирани комплексни сообраќајни 
крстосници; 

10. сигурно и флексибилно да се ориентира и движи низ специфични зони со различен вид на сообраќај, зачувувајќи го безбедното 
растојание; 

11. самостојно да применува стратегии за вербално самозастапување и асертивна социјална интеракција за зачувување на личниот 
интегритет и автономија при ориентирање и движење во непозната општествена средина. 

Содржини (и поими) Стандарди за оценување 

 Професионална организација и адаптација на 
непознат работен микро простор 

(работен простор) 

 Го прилагодува и ергономски го уредува новиот, непознат работен или 
кабинетски простор за непречена работа. 

 Ги лоцира сигурно и брзо специфичните професионални алатки во 
новиот микро простор без визуелна контрола. 

 Самостојна навигација низ институционална  Ги применува логичките алгоритми за пребарување на просторот во 



архитектура 

(административни згради) 

големи административни згради (судови, општини, болници). 

 Успешно ги дешифрира броевите на канцелариите и релјефните ознаки 
на вратите во јавните установи. 

 Лоцирање и совладување на вертикални јадра 
во повеќекатни објекти 

(вертикални јадра, повеќекатни објекти) 

 Ги пронаоѓа  и лоцира самостојно лифтовите и скалилата во непознати 
сложени затворени простори. 

 Демонстрира правилно користење на заштитните техники при 
влегување и излегување од одредени простории (вертикални јадра, 
противпожарни скали, напредни ескалатори). 

 Макро-ориентација на отворен простор со 
помош на природни и еколошки фактори 

(кардинални насоки, природни макро-
ориентири, микроклиматски зони, термална 
сетилност) 

 Ги одредува главните страни на светот и глобалниот правец на движење 
на широк отворен простор преку термална проценка на сончевата 
позиција (чувство на топлина на лицето/телото). 

 Ги користи природните и еколошките промени во околината (струење 
на ветерот, сенка, промена на конфигурацијата на подлогата) како 
релевантни макро-ориентири за одржување на права линија. 

 Ориентација со помош на дигитални аудио-
компас и дигитален бел стап 

(аудио-компас) 

 Ја одредува насоката на движење со примена на дигитален компас кој 
емитува гласовни соопштенија. 

 Ги препознава паметните вибрации и сензорните предупредувања на 
дигитален бел стап. 

 Совладување на непознати урбани средини 

(мобилност во непознат град) 

 Го одржува  правецот на движење низ целосно непознат град или 
општина во рамките на теренска настава. 

 Ги користи специфичните контури на големите згради и објекти како 
примарни макро-ориентири на отворено. 

 Навигација во комплексни транспортни 
терминали 

(транспортни терминали) 

 Ги лоцира самостојно и ги совладува критичните точки на големи 
транспортни терминали (влез, шалтер, перон). 

 Ги препознава безбедоносните линии и застанува пред нив на перонот. 

 Самостојно користење на јавен превоз на 
долги дестинации 

(долги дестинации) 

 Применува напредни техники со бел стап за проценка на висината на 
скалилата кај меѓуградските автобуси и возови. 

 Независно (самостојно) го лоцира своето нумерирано седиште и 
безбедно го сместува рачниот багаж. 

 Звучна сензорна анализа на сообраќај на  Врши прецизна звучна анализа на сообраќајните бранови на 



нерегулирани комплексни сообраќајници 

(децентрализиран сообраќај, комплексни 
сообраќајници) 

нерегулирани и фреквентни крстосници со повеќе ленти. 

 Го проценува „звучниот штит“ (ехото од паркирани или застанати 
возила) за одредување на ширината на коловозот. 

 Навигација низ зони со споделен и мешан 
сообраќај 

(споделен и мешан сообраќај) 

 Го одржува постојаниот правец во зони каде што пешаци, 
велосипедисти и бавни возила се движат на иста површина. 

 Го прилагодува ритамот на движење и безбедното растојание во однос 
на околните подвижни објекти со помош на слухот. 

 Комуникација во комплексни ситуации 

(асертивност, самостојност) 

 Ефективно комуницира во сложени урбани ситуации. 

 Јасно бара информации и поставува граници за помош. 

Примери за активности 

 Ученикот/ученичката добива нов работен простор (канцеларија, кабинет или работна маса), го организира според 
функционален распоред и самостојно ги поставува потребните работни материјали на постојани позиции. 

 Ученикот/ученичката со тактилно пребарување и просторна меморија самостојно лоцира професионални алатки и материјали 
без визуелна контрола. 

 Ученикот/ученичката се движи низ ходниците на јавна институција и со примена на логичко пребарување ја пронаоѓа 
зададената канцеларија. 

 Ученикот/ученичката ги чита релјефните броеви и ознаки на вратите и самостојно го идентификува точниот кабинет или 
шалтер. 

 Ученикот/ученичката во непознат повеќекатен објект самостојно ги лоцира лифтот, скалите и противпожарниот излез 
користејќи звучни и тактилни ориентири. 

 Ученикот/ученичката демонстрира правилна техника на влегување и излегување од лифт и безбедно користење на ескалатор 
со бел стап. 

 Ученикот/ученичката ја одредува насоката на движење на отворен простор според положбата на сонцето и чувството на 
топлина на лицето и телото. 

 Ученикот/ученичката го користи ветерот, сенката и промената на подлогата како ориентири за одржување на правецот на 
движење. 

 Ученикот/ученичката користи аудио-компас со гласовни насоки за да го одреди правецот на движење до зададена локација. 

 Ученикот/ученичката ги препознава вибрациите и звучните предупредувања на дигиталниот бел стап при приближување до 
препрека. 

 Ученикот/ученичката за време на теренска настава самостојно следи урбана линија во непознат град и одржува стабилен 



правец на движење. 

 Ученикот/ученичката ги користи големите објекти и специфичните контури на зградите како ориентири за ориентација во нова 
средина. 

 Ученикот/ученичката самостојно ги лоцира билетарницата, чекалницата и соодветниот перон на автобуска или железничка 
станица. 

 Ученикот/ученичката ја препознава безбедносната линија на перонот и застанува на безбедно растојание од работ. 

 Ученикот/ученичката со бел стап ја проценува висината на скалите при влегување во автобус или воз и безбедно се качува. 

 Ученикот/ученичката самостојно го пронаоѓа своето седиште и правилно го сместува багажот во возилото. 

 Ученикот/ученичката слушно ја анализира насоката и интензитетот на сообраќајот на крстосница со повеќе ленти и го одредува 
безбедниот момент за движење. 

 Ученикот/ученичката го користи ехото и „звучниот штит“ од возилата за проценка на ширината и конфигурацијата на 
коловозот. 

 Ученикот/ученичката се движи низ пешачка зона со велосипедисти и возила, одржувајќи стабилен правец и безбедно 
растојание. 

 Ученикот/ученичката го приспособува ритамот на движење според движењето на луѓето и возилата околу него. 

 Ученикот/ученичката самостојно бара информации за насока или локација во непозната средина користејќи јасна и културна 
комуникација. 

 Ученикот/ученичката асертивно поставува граници и културно одбива непотребна физичка помош при движење. 

Teмa: НАПРЕДНИ И КОМБИНИРАНИ ТЕХНИКИ СО БЕЛ СТАП 

Вкупно часови: 24 

Резултати од учење 

Ученикот/ученичката ќе биде способен/способна: 

1. да анализира и применува комбинирани техники со бел стап во сложени и динамични простори; 

2. да проценува и избира соодветна стратегија за движење во урбана средина; 

3. да координира движење со бел стап при користење скали, рампи и нерамни терени; 

4. да применува техники за ориентација во простори со зголемена бучава и повеќе аудитивни извори; 

5. да интегрира тактилни, аудитивни и просторни информации при самостојно движење; 

6. да планира и реализира сложени рути со повеќе ориентири и промени на насока; 



7. да демонстрира безбедно користење јавен превоз и јавни установи во реални услови; 

8. да анализира ризици и самостојно да реагира во непредвидливи ситуации; 

9. да применува напредни техники за заштита на телото при движење во сложени простори; 

10. да решава проблемски ситуации при движење со бел стап; 

11. да проценува ефикасност на сопственото движење и да предлага подобрувања; 

12. да демонстрира самостојност, сигурност и одговорност при ориентација и мобилност. 

Содржини (и поими) Стандарди за оценување 

 Комбинира техники на движење во сложен 
простор 

(комбинирање, адаптација) 

 Ги разликува и комбинира техниките на движење според условите во 
просторот. 

 Применува соодветна комбинација на техники во динамична средина. 

 Анализира ефикасност на избраната техника при движење. 

 Движење во урбана средина 

(урбана средина, сообраќај) 

 Препознава звучни и просторни информации во урбана средина. 

 Применува стратегии за безбедно движење покрај сообраќај. 

 Проценува ризици при движење во фреквентен простор. 

 Користење скали, рампи и нерамни површини 

(скали, рампа, стабилност) 

 Демонстрира правилна техника при движење по скали и рампи. 

 Контролира рамнотежа и стабилност при нерамни површини. 

 Избира соодветен ритам и правец на движење. 

 Ориентација во средини со бучава 

(бучава, аудитивна перцепција, 
концентрација) 

 Анализира аудитивни информации во средина со повеќе звуци. 

 Разликува релевантни од неревантни звучни сигнали и применува 
стратегии за ориентација во бучна средина. 

 Интегрирање сетилни информации при 
движење 

(слух, допир, просторна перцепција) 

 Комбинира аудитивни и тактилни информации при ориентација. 

 Проценува просторни односи врз оснoва на сетилни информации. 

 Донесува одлуки користејќи повеќе извори на информации. 

 Планирање сложени рути 

(рута, ориентири, насока) 

 Планира сложена рута со повеќе ориентири. 

 Организира движење според зададени насоки и ја проценува 
успешноста на реализираната рута. 

 Безбедно користење јавен превоз 

(јавен превоз) 

 Применува техники за безбедно влегување и излегување од превозно 
средство. 



 Следи насоки и ориентири во јавен превоз и демонстрира самостојност 
при користење на истиот. 

 Реагирање во непредвидливи ситуации 

(реакција, ризик, безбедност) 

 Препознава потенцијални опасни ситуации. 

 Избира соодветна реакција во непредвидливи услови. 

 Решава проблеми при промена на просторните услови. 

 Напредни техники за заштита на телото 

(горна заштита, долна заштита, превенција) 

 Демонстрира напредни техники за заштита на телото. 

 Применува превентивни стратегии за избегнување повреди. 

 Решавање проблемски ситуации при движење 

(проблем, стратегија, одлука) 

 

 Анализира проблемски ситуации при движење. 

 Избира стратегија за безбедно решавање проблем. 

 Аргументира техника и постапка. 

 Самопроценка на движењето и мобилноста 

(самопроценка, анализа) 

 Ја анализира успешноста на сопственото движење. 

 Проценува потреба од подобрување на техниката. 

 Предлага стратегии за поефикасна мобилност. 

 Самостојна ориентација во сложени простори 

(самостојност, сигурност, ориентација) 

 Демонстрира сигурност при самостојно движење. 

 Применува техники за ориентација во сложени простори. 

 Донесува самостојни одлуки при движење и ориентација. 

Примери за активности 

 Ученикот/ ученичката ги разликува и комбинира техниките на движење според условите во просторот преку практично движење 
во различни средини, наставникот организира патека со разновидни просторни услови и демонстрира комбинирани техники. 

 Ученикот/ученичката применува соодветна комбинација на техники во динамична средина при движење низ простор со 
подвижни пречки, наставникот создава симулирани ситуации со промени во движење и насока. 

 Ученикот/ученичката анализира ефикасност на избраната техника при движење преку споредување на различни начини на 
движење, наставникот поттикнува дискусија и самопроценка за сигурноста и успешноста. 

 Ученикот/ученичката препознава звучни и просторни информации во урбана средина преку слушање и ориентација во реални 
или симулирани услови, наставникот организира активности со различни извори на звук и ориентири. 

 Ученикот/ученичката применува стратегии за безбедно движење покрај сообраќај при практична вежба во контролирана 
средина, наставникот демонстрира правилни постапки за движење покрај улица. 

 Ученикот/ученичката проценува ризици при движење во фреквентен простор преку анализа на можни опасности, наставникот 



поставува ситуации за препознавање и избегување ризик. 

 Ученикот/ученичката демонстрира правилна техника при движење по скали и рампи во училишна или симулирана средина, 
наставникот обезбедува практична демонстрација и насоки за безбедно движење. 

 Ученикот/ученичката контролира рамнотежа и стабилност при нерамни површини преку движење на различни текстури и 
терени, наставникот организира патека со различни подлоги и препреки. 

 Ученикот/ ученичката избира соодветен ритам и правец на движење според условите во просторот, наставникот задава 
активности со различно темпо и насоки на движење. 

 Ученикот/ученичката анализира информации во средина со повеќе звуци преку препознавање и насочување кон релевантни 
звучни сигнали, наставникот користи аудитивни вежби со повеќе извори на звук. 

 Ученикот/ученичката разликува релевантни од нерелевантни звучни сигнали и применува стратегии за ориентација во бучна 
средина, наставникот организира активности со контролирана бучава и звучни ориентири. 

 Ученикот/ученичката комбинира аудитивни и тактилни информации при ориентација во простор, наставникот создава ситуации 
во кои ученикот користи слух, допир и бел стап за движење. 

 Ученикот/ученичката проценува просторни односи врз основа на сетилни информации при движење низ непознат простор, 
наставникот поставува активности за препознавање растојание, насока и позиција. 

 Ученикот/ученичката донесува одлуки користејќи повеќе извори на информации при движење во сложени услови, наставникот 
организира проблемски ситуации за самостојно реагирање. 

 Ученикот/ученичката планира сложена рута со повеќе ориентири преку анализа на простор и насоки, наставникот обезбедува 
мапа, вербални инструкции и ориентири за движење. 

 Ученикот/ученичката организира движење според зададени насоки и ја проценува успешноста на реализираната рута, 
наставникот следи точност и самостојност при движењето. 

 Ученикот/ученичката применува техники за безбедно влегување и излегување од превозно средство во симулирани услови, 
наставникот демонстрира правилни постапки и обезбедува практична вежба. 

 Ученикот/ученичката следи насоки и ориентири во јавен превоз и демонстрира самостојност при користење на истиот, 
наставникот организира практична ориентација во јавен превоз или симулирана средина. 

 Ученикот/ученичката препознава потенцијално опасни ситуации преку анализа на реaлни и симулирани примери, наставникот 
поттикнува дискусија за безбедно реагирање. 

 Ученикот/ученичката избира соодветна реакција во непредвидливи услови при ненадејна промена на просторните услови, 
наставникот создава ситуации со неочекувани пречки и промени. 

 Ученикот/ученичката решава проблеми при промена на просторните услови преку избор на алтернативна насока или техника на 



движење, наставникот обезбедува проблемски задачи за ориентација. 

 Ученикот/ученичката демонстрира напредни техники за заштита на телото при движење низ тесни и сложени простори, 
наставникот демонстрира правилна положба и движење на телото. 

 Ученикот/ученичката применува превентивни стратегии за избегнување повреди при движење, наставникот организира 
активности за препознавање и избегнување опасности. 

 Ученикот/ученичката анализира проблемски ситуации при движење преку дискусија и практична демонстрација,  наставникот 
поставува задачи со различни просторни предизвици. 

 Ученикот/ученичката избира стратегија за безбедно решавање проблем при движење,  наставникот поттикнува самостојно 
донесување одлуки во сложени ситуации. 

 Ученикот/ученичката аргументира избор на техника и постапка при движење во конкретна ситуација,  наставникот поставува 
прашања за образложување и анализа на изборот. 

 Ученикот/ученичката ја анализира успешноста на сопственото движење по реализирана активност,  наставникот поттикнува 
саморефлексија преку разговор и проценка. 

 Ученикот/ученичката проценува потреба од подобрување на техниката врз основа на сопственото искуство,  наставникот дава 
насоки и препораки за напредок. 

 Ученикот/ученичката предлага стратегии за поефикасна мобилност при различни услови на движење,  наставникот поттикнува 
размена на идеи и дискусија. 

 Ученикот/ученичката демонстрира сигурност при самостојно движење во познат и непознат простор,  наставникот организира 
активности за самостојна ориентација. 

 Ученикот/ученичката применува техники за ориентација во сложени простори при движење низ повеќе простории и насоки,  
наставникот создава сложени патеки за ориентација. 

 Ученикот/ученичката донесува самостојни одлуки при движење и ориентација во различни ситуации,  наставникот обезбедува 
услови за независно решавање проблеми и движење. 

 Ученикот/ученичката следи насоки и ориентири при движење во јавен простор,  наставникот дава вербални инструкции и насоки 
за движење. 

 Ученикот/ученичката планира сложена рута со користење ориентири и просторни информации,  наставникот помага при анализа 
и планирање на рутата. 

 Ученикот/ученичката самостојно реализира движење по зададена рута користејќи бел стап и ориентири, наставникот обезбедува 
поддршка и поттикнува самостојност. 

 Ученикот/ученичката донесува соодветни одлуки при промена на условите во просторот,  наставникот организира ситуации со 



ненадејни промени за практична реакција. 

 Ученикот/ученичката избира стратегија за безбедно движење во различни услови,  наставникот поттикнува дискусија за можни 
решенија и стратегии. 

 Ученикот/ученичката покажува самостојност и сигурност при ориентација и движење,  наставникот поттикнува самостојно 
донесување одлуки при практични активности. 

 Ученикот/ученичката ја анализира успешноста на сопственото движење по реализирана активност,  наставникот поставува 
прашања за саморефлексија и анализа. 

 Ученикот/ученичката препознава потреби за подобрување на техниката на движење, наставникот укажува на можности за 
напредок и подобрување. 

 Ученикот/ученичката предлага стратегии за поефикасно и побезбедно движење,  наставникот поттикнува размена на идеи и 
дискусија за подобрување на движењето. 

Teмa: АСИСТИВНА ТЕХНОЛОГИЈА ЗА ОРИЕНТАЦИЈА И МОБИЛНОСТ (GPS, ДИГИТАЛЕН СТАП, ПАМЕТНИ НАОЧАРИ) 

Вкупно часови: 24 

Резултати од учење 

Ученикот/ученичката ќе биде способен/способна: 

1. да ги препознава основните асистивни технологии за ориентација и мобилност (GPS уреди, дигитален стап и паметни наочари) и 
да ја разбира нивната намена; 

2. да ги разликува функциите и можностите на различни асистивни технологии; 

3. да користи основни функции на GPS уред или мобилна апликација за ориентација;  

4. да користи дигитален стап за препознавање пречки и безбедно движење; 

5. да користи паметни наочари за добивање информации од околината; 

6. да комбинира асистивна технологија со бел стап и други техники на ориентација; 

7. да ги следи гласовните и звучните информации добиени преку асистивна технологија; 

8. да препознава и анализира информации од околината преку асистивни уреди; 

9. да ја контролира насоката и движењето со помош на асистивна технологија; 

10. да применува правила за безбедно користење на асистивни технологии во различни средини; 

11. да реализира самостојно движење со примена на соодветна асистивна технологија. 

Содржини (и поими) Стандарди за оценување 

 Запознавање со асистивни технологии за  Ги препознава основните асистивни технологии за ориентација и 



ориентација и мобилност 

(асистивна технологија) 

мобилност (GPS, дигитален стап, паметни наочари). 

 Ја разбира нивната улога во самостојното движење. 

 Избира соодветна технологија според потребата. 

 Основни функции на GPS уреди 

(GPS, навигација, рута) 

 Користи основни функции на GPS уред или апликација. 

 Следи едноставни насоки за движење. 

 Го користи GPS за ориентација во простор. 

 Користење дигитален стап 

(дигитален стап, пречка, сигнал) 

 Го користи дигиталниот стап при движење. 

 Препознава пречки преку звучни или вибрациони сигнали. 

 Реагира соодветно на информации добиени преку стапот. 

 Користење паметни наочари 

(паметни наочари, информација, околина) 

 Ги користи основните функции на паметни наочари. 

 Добива информации за околината преку уредот. 

 Ги следи добиените насоки и известувања. 

 Комбинирање асистивна технологија и бел 

стап 

(комбинација, техника, движење) 

 Комбинира бел стап со асистивна технологија. 

 Применува различни техники на движење. 

 Го приспособува движењето според условите. 

 Следење звучни и гласовни информации 

(гласовна поддршка, звучен сигнал) 

 Ги слуша и разбира звучните информации. 

 Го усогласува движењето со гласовните инструкции. 

 Користи аудио сигнали за сигурна ориентација. 

 Препознавање информации од околината 

(околина, информација, препознавање) 
 

 Препознава информации добиени преку асистивен уред. 

 Ја разбира нивната улога во ориентацијата. 

 Реагира соодветно на информации од околината. 

 Контрола на насока и движење 

(насока, движење, координација) 
 

 Ја контролира насоката на движење. 

 Го координира движењето со помош на технологија. 

 Го приспособува движењето според просторните услови. 

 Сензорна интеграција и технологија 

(сензорна интеграција) 

 Комбинира слух, допир и информации од технологијата. 

 Користи повеќе извори на информации при ориентација. 

 Се ориентира посигурно со комбинирана поддршка. 



 Безбедно користење асистивна технологија 

(безбедност, просторна свесност) 

 

 Препознава ризични ситуации при користење технологија. 

 Применува правила за безбедно движење. 

 Одржува внимание при користење асистивни уреди. 

 Самостојно движење со асистивна технологија 

(самостојност) 
 

 Самостојно користи асистивна технологија при движење. 

 Реализира едноставна рута со помош на технологија. 

 Прави самопроценка на успешноста при ориентација и мобилност. 

Примери за активности 

 Ученикот/ученичката разгледува, испробува и опишува различни асистивни технологии за ориентација и мобилност и разговара 
за нивната улога во самостојното и безбедно движење во секојдневниот живот. 

 Ученикот/ученичката ги препознава, именува и објаснува основните функции и начини на користење на GPS уред, дигитален бел 
стап, паметни наочари и други асистивни технологии. 

 Ученикот/ученичката споредува различни асистивни уреди и избира соодветна технологија според зададена ситуација, простор 
и потреба за ориентација и движење. 

 Ученикот/ученичката користи GPS уред или мобилна апликација за одредување локација, следење насока и планирање 
безбедно движење во простор. 

 Ученикот/ученичката следи звучни и гласовни насоки добиени преку GPS и ги применува при движење во училиште, двор, улица 
или друга позната средина. 

 Ученикот/ученичката вежба самостојно движење со користење GPS технологија во позната и контролирана средина со 
почитување на правилата за безбедност. 

 Ученикот/ученичката практично користи дигитален бел стап при движење по различни површини, премини и просторни услови. 

 Ученикот/ученичката препознава пречки, предмети и промени во просторот преку звучни, вибрациони и гласовни сигнали 
добиени од дигиталниот бел стап. 

 Ученикот/ученичката реагира навремено и соодветно на предупредувања и информации добиени преку дигиталниот стап со цел 
безбедно продолжување на движењето. 

 Ученикот/ученичката користи паметни наочари за добивање информации од околината и за препознавање просторни елементи 
при ориентација и движење. 

 Ученикот/ученичката ги следи известувањата, насоките и предупредувањата добиени преку асистивниот уред и ги применува 
при движење во простор. 

 Ученикот/ученичката разговара, споделува искуства и опишува придобивки од користење на современи асистивни технологии за 



ориентација и мобилност. 

 Ученикот/ученичката комбинира користење бел стап и асистивна технологија за побезбедно, посигурно и поефикасно движење 
во различни средини. 

 Ученикот/ученичката применува техники за ориентација и мобилност со користење слух, допир и информации добиени преку 
асистивни уреди. 

 Ученикот/ученичката го приспособува движењето според условите во просторот, присуството на луѓе, пречки и информациите 
добиени преку технологијата. 

 Ученикот/ученичката ги слуша, препознава и правилно интерпретира звучните, аудио и гласовните информации добиени преку 
асистивен уред. 

 Ученикот/ученичката го усогласува темпото, правецот и насоката на движење според добиените инструкции и сигнали при 
ориентација во простор. 

 Ученикот/ученичката користи аудио сигнали, вибрации и гласовни насоки за сигурно и самостојно движење во различни 
просторни ситуации. 

 Ученикот/ученичката препознава информации од околината преку асистивен уред и ги поврзува со ориентацијата и движењето 
во простор. 

 Ученикот/ученичката разговара за значењето, точноста и корисноста на информациите добиени преку асистивната технологија 
при движење. 

 Ученикот/ученичката реагира соодветно на предупредувања, сигнали и информации добиени од околината и асистивните уреди. 

 Ученикот/ученичката ја контролира насоката и правецот на движење со помош на асистивна технологија и просторни 
ориентациски информации. 

 Ученикот/ученичката го координира движењето, ориентацијата и користењето на асистивниот уред при самостојно и безбедно 
движење. 

 Ученикот/ученичката го приспособува движењето според просторните и временските услови, густината на движење и 
присуството на пречки. 

 Ученикот/ученичката комбинира слух, допир, движење и информации добиени преку технологија за подобра ориентација и 
сигурност во простор. 

 Ученикот/ученичката користи повеќе извори на информации за ориентација, проценка на просторот и безбедно движење во 
различни ситуации. 

 Ученикот/ученичката се ориентира користејќи комбинирани сетилни информации и податоци добиени преку различни 
асистивни технологии. 



 Ученикот/ученичката препознава ризични ситуации при користење асистивна технологија и применува правила и стратегии за 
безбедно движење. 

 Ученикот/ученичката применува правила за безбедно движење во училиште, дом, улица и други јавни простори со користење 
асистивна технологија. 

 Ученикот/ученичката одржува внимание, концентрација и правилно користење на асистивните уреди при следење насоки и 
движење во простор. 

 Ученикот/ученичката самостојно користи асистивна технологија при движење во позната и контролирана средина со минимална 
поддршка. 

 Ученикот/ученичката реализира движење по зададена рута со помош на звучни насоки, GPS и други асистивни технологии. 

 Ученикот/ученичката ја проценува успешноста, сигурноста и ефикасноста на користената асистивна технологија при ориентација 
и мобилност. 

 Ученикот/ученичката прави самопроценка на сопствената безбедност, сигурност и самостојност при ориентација и движење со 
користење асистивна технологија. 

 

 

ИНКЛУЗИВНОСТ, РОДОВА РАМНОПРАВНОСТ/СЕНЗИТИВНОСТ, ИНТЕРКУЛТУРНОСТ И МЕЃУПРЕДМЕТНА ИНТЕГРАЦИЈА 

Наставникот обезбедува инклузивност преку создавање поддржувачка и безбедна средина во која секој ученик со оштетен вид 

активно учествува во активностите за ориентација и мобилност, согласно своите способности и потреби. Наставата се реализира преку 

индивидуализиран пристап, практично учење и соодветни адаптации, со цел сите ученици да стекнат функционални вештини за самостојно 

движење и ориентација во просторот.  

Во реализацијата на активностите наставникот обезбедува родова еднаквост, при што ги вклучува подеднакво и момчињата и 

девојчињата во сите задачи поврзани со движење, ориентација и користење на помагала, без доделување на стереотипни улоги. 

При реализација на наставата ја промовира интеркултурноста преку активности во различни реални средини и социјални ситуации, 

со што учениците развиваат вештини за безбедно движење, комуникација и функционирање во заедницата, почитувајќи ги различностите. 

Меѓупредметната интеграција овозможува учениците да ги вклучат перспективите на другите наставни предмети во она што го 

изучуваат во овој наставен предмет, при што учениците стекнатите знаења ги применуваат во реални ситуации. 

 

 

 



ОЦЕНУВАЊЕ НА ПОСТИГАЊАТА НА УЧЕНИЦИТЕ  

За да овозможи учениците да ги постигнат очекуваните стандарди за оценување, наставникот континуирано ги следи активностите на 
учениците при изведување на задачи за ориентација и мобилност и прибира информации за нивниот индивидуален напредок. Учениците 
добиваат повратна информација за успешноста при извршување на конкретните активности, со јасни насоки за подобрување и 
унапредување на вештините (формативно оценување). 

За таа цел, наставникот ги следи и оценува: 

 изведбата на техники за ориентација (препознавање на простор, користење на тактилни и аудитивни информации);  

 користењето на бел стап и други помагала при движење;  

 самостојното движење во внатрешен и надворешен простор;  

 безбедното движење и примената на заштитни техники; 

 способноста за следење и планирање на рута;  

 снаоѓањето во реални ситуации (училиште, улица, јавен простор);  

 учеството во практични активности и теренска работа.  

По завршување на учењето на секоја тема, ученикот добива сумативна оценка која се темели на степенот на совладаност на 
практичните вештини за ориентација и мобилност. Сумативната оценка се изведува како комбинација од постигнатото ниво на самостојност, 
точност и безбедност при изведување на задачите, како и напредокот констатиран преку формативното оценување. 

На крајот од учебната година ученикот добива бројчана оценка која ја одразува целокупната функционалност и самостојност во 
ориентацијата и мобилноста. 

